
- Buoremussan mánájda

Manen la ajnas juhte mánájgárdde ja æjgáda 
buoragit aktan barggi?

Aktisasjbarggo æjgádij ja barggij gasska vájkkut 
mánáj vásádusáv bæjválattjat mánájgárden. Dutkama 
vuoset madi buorep dille barggij ja æjgádij gasska le, 
dadi buorep sjaddá aj buorep gasskavuohta barggij ja 
mánáj gasska. Mij la ajtu buorre aktisasjbarggo ja majt 
gåkut galggi æjgáda viehkedit mánájgárdev?

Æjgáda li mánáj ájnnasamos ulmutja ja dajnas aj ájnas 
aktisasjguojme mánájgárddáj. Mánná ælvvá gåktu 
æjgáda ådå ulmutjijt dåhkkidi, gå æjgádij ja 
barggij gasska le buorre dille, ja nav de le mánáj 
duodastibme mánájgárdde le jasskis ja 
buorre sadje – aktisasjbarggo buoremussan mánájda!

Buorre æjgátaktisasjbarggo le ájnas gájbbádus mánájgárde kvalitehta gáktuj.

Lága 

Mánágárddeláhka ja njuolgadustjála rámmapládna mánájgárde sisadno ja dahkamusáj 
hárráj buktá muhtem njuolgadusájt mij guosská aktisasjbargguj sijda ja mánájgárde 
gasska.

Danna tjuodtju: «mánájgárdde galggá sijdaj dádjadusájn aktisasjattjat bærájgæhttjat 
mánáj dárbov huvsos ja ståhkamis, ja åvdedit oahppamav ja bajásjaddamav 
vuodon gájkbelak åvddånahttemij, bs. mánájgárddelága § 1. Mánájgárdde galggá 
bærájgæhttjat æjgádij riektáv sæbrrat ja dadjadusáj aktisasjattjat æjgádij barggat, bs. 
mánájgárddelága § 1 ja § 4. Aktisasjbargo ulmme sijda ja mánájgárde gasska le agev 
mánájda buoremussan. Æjgáda ja mánájgárde barggijn le aktisasj åvdåsvásstádus mánáj 
soapptsoma ja åvddånahttem hárráj.»

Dát sihtá javllat mánájgárde bieles viertti liehket máhttelisvuohta æjgádijda sæbrrat 
ja vájkkudit. Æjgáda galggi diededuvvat pedagogalasj fálaldagá birra. Avtabuohta 
le ájnás æjgáda oassálassti ja berusti mánájgárddefálaldagás åbbålattjat. Buorre 
guládallamvuohke le såjtij ájnnasamos vuorbástuvátjit. Bæjválasj guládallam åvdemusát 
åvdet kvalitehtav juohkka mánnáj. Galga rabásvuodajn ja guhtik guojmmása árvvon 
iejvvidit. Galga aj bessat konstruktivalasj vuojnojt buktet. Mánájgárdde ij máhte divna 
dárbojt ja sávvamusát ållidit, valla galggá gulldalit ja tjielgadit vuorddemusát..

Vuodon buorre aktisasjbarggo sijda ja mánájgárde gasska le gasskasasj dadjádibme 
goappátja bielen li sihke máhtudagá ja vásádusá ma luluj viehkken mánnájn barggat.

Rámmaplanan tjuodtju mánáj bajásgiessem le æjgádij åvdåsvásstádus. Ájnas le mujttet 
jusska de vil mánná le smidás ållesjattugij siegen mánájgárden, de le huoman æjgáda 
gudi iehtja mánnáv buoremusát dåbddi.

Mij la duv  
mielas 
buorre æjgát 
aktisasjbarggo?

Gåktu buoragit aktisattjat barggat?

Jus galggá buoragit aktisattjat barggat de le ájnas liehket diedulasj ietjas guttojda mij 
guosská aktisasjbargguj. Vierttip liehket diedulattjat gåktu iesjgeŋgalágásj ulmutjav 
iejvvip ja gåktu mijá guotto nuppijda vájkkut aktisasjbargov. Oajvvemusát le bargge 
duogen buorre guláladallamvuogev ja aktisasjbargov æjgádij åvdedit, valla æjgádijn le 
aj åvdåsvásstádus dán guládallamis. Æjgádijn le riektá gájbbádusájt ja vuorddemusát 
buktet barggijda, valla æjgáda galggi jusska de vil åvdedit guláladallamav ja 
aktisasjbargov. Dát guládallam le ålu dárbulasj jus æjgáda almma galggi oassálasstet

Guládallam æjgádij ja bargge gasska viertti vuodon liehket jus galggá aktisasjbargujn 
vuorbástuvvat:
•	 Gasskavuohta viertti liehket rabás, duodas ja gasskasasj. Bargge hæhttu dåhkkidit 

æjgádijt, ja æjgáda hæhttu barggijt ja sijá máhtudagájt dåhkkidit. Esski gå le 
gasskasasj dåhkkidime sijda ja mánájgárde gasska sjaddá aktisasjbarggo mij le 
buoremussan mánnáj.

•	 Æjgáda ja bargge hæhttuji liehket diedulattja gåktu sáhkadij mánáj, mánájgárde ja 
nubbe nuppe birra.

•	 Edna æjgáda e duosta vuojnojt buktet barggijda, danen gå såjtij iehtjasa mánáv 
vájkkut. Bargge hæhttuji rádudallat gåktu galggi æjgádij vuojnojt duosstot, váj 
æjgádijt duosstu jasskis láhkáj

Edna æjgáda e duosta vuojnojt buktet barggijda, danen gå såjtij iehtjasa mánáv vájkkut. 
Bargge hæhttuji rádudallat gåktu galggi æjgádij vuojnojt duosstot, váj æjgádijt duosstu 
jasskis láhkáj. 

Æjgátoassálasstem sihtá javllat æjgáda sæbrri mánájgárde doajmmaj, usjulvisájt ja 
vuojnojt bukti ja oassálassti mánájgárde fálaldagáv mánájda.

Æjgátoassálasstem sihtá aj javllat æjgáda juohki iehtjasa ájádusájt ja sávvamusát mánáj 
bæjválasjvuoda gáktuj mánájgárden. Duola dagu mánáj ja æjgádij dárboj birra jus 
æjgáda e aktan åro, mánáj åsskulasjvuoda bajásgiessema gáktuj jali æjgádij varresvuoda 
birra. Man ålov oassálassta le iesj guhtik dárboj, máhtukvuoda ja máhttelisvuodaj 
duogen.

Æjgáda ja mánájgárdde galggi agev tjalmostit mánáj buoremus, ja mánáj buoremus 
galggá agev vieleduvvat aktan bargadijn.

Æjgádij moattebelakvuohta

Æjgáda båhtij mánájgárddáj iesj guhtik vásádusáj ja duogátji. Mánájgárde 
moattebelakvuohta le stuorak. Guosská moattelágásj vásádusájda ja duogátjij, 
sosialalattjat, ekonomalattjat, kultuvralattjat, åsskulattjat, tjerdalattjat ja gielalattjat. 
Mánájgárdijn gånnå juohkkahasj diehtemvájnogisát ja rabásvuodajn duostoduvvá, sjaddá 
aj moattebelakvuohta luondulasj oasse árggabiejves.

Ienemusóasse vuonarijka mánájs manni mánájgárddáj ja gåvvit aj sebrudagá 
moattebelakvuodav. Dan diehti de mánájgárdde galggá aktisattjat barggat moattelágásj 
æjgádij, ja æjgáda iejvvi moattebelak æjgádijt, ja iejvviji aj moattebelak barggijt.

Dajnas le ájnas dåbddot duktamav mij gávnnu, mij vuoset mij iejvvidip ulmutjij hálvva 
avtalágásj sosioekonomalasj duogátjin, ja sihtá javllat ulmutjij gudi li iehtjama viehka 
sæmmilágátja.

Dajnas de såjti æjgáda guládalli ienemusát siján gudi li sijá lágátja. Valla majt de æjgáda 
gudi ælla vuojg avtalágátja – Gåktu galggá mánájgárdde sijájn tjårggit sæmmi buorre 
aktisasjbargov ja guládallamav?

Mánájgárden vierttibit dán birra sáhkadit – Gåktu le mijá lunna ja makkir ájggomusá li 
miján?

Æjgádij ja barggij gasska le ájnas aktisasj vuojnoj ja ájádusáj ja gåktu nubbe nuppev 
dárbahij váj mánájgárddebirras galggá sjaddat nav buorak gå máhttelis mánájda.

Æjgátværmádahka  

Vejulasjvuohta buorre sosialalasj værmádahkaj 
ij la avtalágásj juohkahattjan. Stuorra 
aktisasjvuohta le viessimvidjurá, sosialá 
værmádahka ja viessomkvalitehtaj gasska. 
Mánájgárdde luluj liehket gávnadimsadje mij 
dahká buorre gasskavuodav æjgádij gasska ja 
dan láhkáj nannit æjgátværmádagáv.

Gasskavuohta, værmádahka ja sebrudahttem 
le duodas ájnas varresvuoda ja iellekvalitehtaj.

Gåktus de galggap mánájgárde 
æjgátværmádagav dahkat, ja makkir ásadusá 
ja gávnadimsaje li mánájgárden ma luluj 
liehket saje gånnå æjgáda æjvvali? Ja gåktu galggi dá saje sebrudahttet gájkajt? 
Oadtjot æjgádijt gulátjit sebrudahteduvvam ja gullat álkke nuppe æjgádij oahpástuvvat, 
de le aj álkkep boahtet mánájgárde ásadusájda dan diehti gå danna gullu jasskavuohta. 
Gåktu le buojkulvissan æjgáttjåhkanibmáj boahtet dijá mánájgárden?

Mánájgárdde le ájnás sadje varresvuodav åvdedit ja jalggit sosiálalasj varresvuoda 
sieradusáv, ja sihke æjgáda ja mánájgárdde máhtti aktan varresvuodalasj 
bajássjaddambirrasav åvdedit.

Buorre æjgátværmádahka máhttá
•	 Nannit sihke mánáj ja æjgádij soapptsomav.
•	 Hieredit givsedimev ja ålgodimev
•	 Tjadnasimev mánájgárddáj dahkat
•	 Dádjadimev dahka aktisasj njuolgadusáj baktu

Gåktu galggap Nannit  
ja dahkat Sebrudahtte    
Gasskavuodav,
ijá mánájgárde 
Familjaj gasska??

Majt máhtti mánájgárdde ja æjgáda dahkat váj galggi 
buoragit aktan barggat?

Oajvvadusá æjgádijda:

•	 Buorástahte mánájt ja æjgádijt – gæhttjala oahpastuvvat nuppe æjgádij.
•	 Mielos æjgáda buktá mielos mánájt. Usjudalá gåktu sáhkadihpit iehtjá mánáj ja 

mánájgárde birra sijdanis. Jus mánájgárde ja nuppijt lájtá de máná såjti ávasti.
•	 Doarjjala máná ráddnavuodajt – Dát hieret givsedimev.
•	 Jus iesj berustalá de mánnát oadtju jasskasap biejvev mánájgárden. Gasskavuohta sijda 

ja mánájgárde gasska nanniduvvá.
•	 Sáhkada mánájn ietjas mánájgárde biejve birra, ja berustalá ståhkusijs ja dåjmajs. Máná 

de måvtåstuvvá ja navti aj buorebut soapptsu mánájgárden.
•	 Luohteda allasit ja duv máhttelisvuohtaj vájkkudit. Dån má buoremusát mánáv dåbdå.
•	 Jus dujna buorre gasskavuohta mánájgárde barggij de vuojn mánná buorebut soapptsu 

mánájgárden.
•	 Ane mánájgárde æjgádrádev ja aktisasjbarggonammadusáv – Æjgádij gasska vierttibihtit 

berustallat ja gatjálvisájt dágásta.
•	 Mujttu då dån le ájnas máná mánájgárddeiellemij, ja dån la aj máná ájnnasamos ulmusj.

Mujttu då dån la dåssju akta æjgát – mánájgárdde galggá gájkajt duosstot. Danna gånnå 
dån vuojná ietjat mánáv galggá mánájgárdde vuojnnet duv mánáv ja divna ietjá mánájt.

Oajvvadusá mánájgárde barggijda  (Emilie Kinge)

•	 Láhtjit dilev luohtádussaj. Dahkit buorre guládallamvuogev æjgádij ja vuoseda 
bæjválasj bargo baktu mánás berustihpit.

•	 Vieleda rabásvuodav. Vuoseda dån máhtá sáhkadit bæjválasj dáhpádusáj birra ja aj gå 
hásstalusá ihti.

•	 Åjvada æjgádijt gåktu sij máhtti sæbrrat ja vájkkudit.
•	 Duosto æjgádijt rabás mielajn – Gåhtjo aktan ájádallat.
•	 Diededa máná birra ja gåktu åvddånahttá mánájgárden.
•	 Juohkit ietjat fáhkamáhtudagáv; Máhtudáhka låppti luohtádusáv.
•	 Berustalá æjgádij vuojnojs ja máhtudagás.
•	 Gæhttjala æjgádit duosstot ja dádj.
•	 Buorástáhte divna æjgádijt – Åro tjadnasin familjaj gasska, ja subtsasta gen siegen 

máná ståhká ja soapptsu ja arvusmáhte aj máná æjvvali májnájgárde jáge maŋŋáj.
•	 Gárveda árvustallamijda aktisasjbargos sijda ja mánájgárde gasska, sihke dábálattjat 

ja sierralágálattjta.

Majt máhtti æjgáda ja mánájgárdde aktan dáhkat?

•	 Vierttibihtit asstat sáhkadit ájnas tiemáj birra buojk. guossidit, riegádumbiejvegåhttjuma, 
gåktu æjgáda máhtti oassálasstet jasska mánájgárde birrasav dahkat, jali gåktu 
mánájgárdde galggá duosstot diedeusájt ja måråstimij.

•	 Vuorddemusát tjielgadit – Hieret iehpedádjadusájt ja åvdet aktisasjbargov.

Gå ulmutja æjvvali de sjaddi vuorddemusá. Iehpetjielgas vuorddemusáj baktu álu 
sjaddá assjme, hådjånibme ja smáv rijdo barggij ja æjgádij gasska. Aktisasj dádjadusá 
mánájgárde birra li ålu dárbulattja.

Gå máná båhti ja vietjaduvvi de såjti li sierra vuojno. Ma li æjgádij vuorddemusá ja majt 
máhttá mánájgárdde dahkat? Æjgáda såjti gájbbedi ja vuorddemusájt åvddånbukti, 
valla galggi aj mánájgárdev gulldalit. Siján le aj åvtåsvásstádus åvdedittjat buorre 
guládallamvuogev sijda ja mánájgárde gasska.

Láhkamierredum æjgátnammadus

Duodden bæjválasj guládallamij, æjgátságastallamijda ja æjgáttjåhkanime jnv. gávnnuji 
láhkamierredum aktisasjbarggo orgána ma galggi tjårggit æjgádij almma vájkkudimev 
mánájgárden. Rámmaplanan mánájgárde sisano ja mánájgárde barguj gáktuj tjuodtju: 
“mánájgárdde galggá láhtjet dilev æjgátaktisasjbargguj ja buorre guládallamij æjgádij. 
Aktisasjbarggo galggá individalattajt, iesjgeŋga æjgádij, juohkus dásen, æjgátráde 
baktu ja aktisasjbargonammadusá batku.”

Æjgátráde le láhkamierredum orgádna gånnå gájka mánájgárde æjgáda sæbrri. Dánna 
máhtti tjåhkanit, dágástallat dárbojt ja ájggomusájt ja mánájgárddáj oajvvadusájt buktet. 
Aktisasjbarggonammadusán (SU) æjvvali æjgáda, bargge ja mánájgárde jådediddje 
dágástalátjit ássjijt mij guosská mánáj bæjválasj iellemij. Dánna vuohto láhtjeduvvvá 
aktisasjbargguj sijda ja mánájgárde gasska.

Ienep diedo, oajvvadusá viehkkenævojda (filma, podkast, girjátja jnv.) – Gehtja mijá 
næhttabielev www.foreldreutvalgene.no



Æjgátnammadus duolloj dálloj sáddi ådåsijt ma vaddi æjgádijda ja 
barggijda vuogas artihkkalijt, oajvvadusájt ja nævojt.

Diededa uddni!

post@fubhg.no
477 99 200

Diededa mijá ådåsgirjjáj

foreldreutvalgene.no


